
31Mikudagur 12. februar 2014 ·  Nr. 18 SosialurinHugskot og viðmerkingar – send sms til 225000Mikudagur 1. juni 2016 ·  Nr. 61

FÓTBÓLTUR

vongspælara, har hann 
millum annað hevur lagt upp 
til fleiri mál.

Tróndur Jensen spældi 
frá byrjan móti Liktenstein 
og kom væl frá uppgávuni. 
Spurningurin er um hann er 
rætta týpan at spæla saman 
við Halli Hansson og Brandi 
H. Olsen. Nýggja kortið á 
miðvøllinum er Bogi Reinert 
Petersen, sum spælir við ÍF. 
Hann hevur víst seg at verða 
ein drúgvur tænari á verju­
kenda miðvøllinum hjá ÍF 
seinastu umførini, har ÍF 
hevur fingið fótin fyri seg 
í landskappingini. Odmar 
Færø spældi ein dyst á mið­
vøllinum, men tað er meiri 
ein neyðloysn heldur enn ein 
varandi loysn.

Tað tykist greitt, at Hallur 
Hansson og Brandur H. 
Olsen halda sín pláss á mið­
vøllinum, nú teir spæla fast 
hjá Vendyssel, hóast uppflyt­
ingin glapp hjá føroyinga­
felagnum.

Spennandi vengur
Um vit rokna Gilla Sørensen 
upp í líkningina fyri vengur, 
so sær heilt spennandi út. 
Sølvi Vatnhamar hevur víst 
sínar dygdir á høgra vongi, 
meðan Kaj Leo í Bartalsstovu 
er í sínum lívsformi, eftir at 
hann í eitt hálvt ár hevur 
spælt við Dinamo Bukarest 
í Rumenia.

Fram til landsdystin hev­
ur hann verið og royndar­
vant í Danmark, og skuldi 
verið væl fyri.

Gilli Sørensen kann spæla 
á báðum vengrunum, men 
tað er sjálvandi tengt at 
um hann skal spæla annan 
bakkin. René Shaki Joensen 
hevur spælt á fleiri plássum í 
síni yrkisleið, men hevur ver­
ið at sæð á høgra vongi hjá 
Vendsyssel, har hann eisini 
hevur fingið mál.

Spælir Gilli Sørensen 
á høgra bakki, so er tað 
sannlíkt Sølvi Vatnhamar 
og Kaj Leo í Batalsstovu, 
sum mana vengirnar frá 
byrjan. Hinvegin eru eisini 

sannlíkindi fyri, at Sølvi 
Vatnhamar spælir á miðjuni, 
og so er pláss fyri antin Gilla 
Sørensen ella René Shaki 
Joensen.

Tríggir um álopsplássið
Upprunaliga vóru Klæmint 
A. Olsen og Finnur Justinus­
sen, ið hevur funnið máltevið 
fram í Fremad Amager sein­
astu vikurnar, úttiknir til 
landsdystin. Síðani er KÍ 
framherjin Páll A. Klettskarð 
eisini úttikin.

Tað verður millum hesar 
tríggjar, at Lars Olsen skal 
finna ein áleypara. Higartil 
hevur liðskiparin hjá NSÍ 
og toppskjúttin í føroyskum 
fótbólti seinastu trý árini, 
Klæmint A. Olsen verið 
annað val til Jóan Símun 
Edmundsson, sum hevur 
verið undir skurð fyri kort­
um.

Tí er sannlíkt, at Klæmint 
A. Olsen fær møguleikan aft­
ur frá byrjan. Ogin av teim­
um trimum úttiknu líkjist 
Jóan Símuni Edmundsson í 

spælistíli, so tað verður ein 
avbjóðing at fáa álopsspælið 
tillaga Klæminti og hinum 
báðum. 

Kosovo ongin 
lættur dystur
Tað verður ikki nøkur endur­
tøka av landsdystinum móti 
Liktenstein, tá Føroyar 
vunnu 3-2, men kundu vunn­
ið meir. Kosovo er eitt væl 
betri lið, hóast landið just 
hevur fingið altjóða fótbólts 
góðkenning. 

Spælararnir spæla í 
millum annað bestu deildini 
í Svies og í næstbestu 
deildini í Týsklandi. Baltisku 
londunum líkt, so fyllur 
fótbólturin nógv bæði 
hjá ídnu áskoðarunum og 
spælarunum, hvørs tilgongd 
til lívið sum fótbóltsspælari 
er á høgum stigi.

Fyri Kosovo er talan um 
søguliga landsdyst, tí hetta 
er fyrsti landsdysturin, eftir 
at UEFA og FIFA viðurkendu 
landið í fótbóltssamanhangi.

trondur@sosialurin.fo

ANSA EFTIR 
HVAT TÚ 
UMSETUR
Á GOOGLE

Her á Sosialinum hevur 
tað í stundum verið brúkt 
til rumenskar miðlar, tá 
teir hava skrivað um Kaj 
Leo í Bartalsstovu. Hetta 
hevur sínar avbjóðingar. 
Tað má verða staðfest­
ingini, eftir at tíðinda­
portalurin úr Kosovo 
telegrafi.com skuldi boða 
sínum lesum frá hvørjir 
spælararnir á føroyska 
landsliðnum eru.

Millum nøvnini, ið 
komu út hinumegin 
eru Odma shifted, son 
of Trem Davidsen, Will 
Worm Davidsen og Kaj 
Leo Bartal Stovall.

Tað eru sjálvandi 
Odmar Færø, Jóhan 
Troest Davidsen, Viljorm­
ur Davidsen og Kaj Leo í 
Bartalsstovu.

Her er umsetti listin 
hjá telegrafi við skeivum 
føroyskum nøvnum:

Teitur M. Gests, Tord 
Thomsen, Odma shifted, 
son of Trem Davidsen, 
Will Worm Davidsen, Bard 
J. Hansen, Kaj Leo Bartal 
Stovall, Roald Jakobsen, 
Hall Hansson, Barndur H. 
Olsen, Heini Vatnsdalur

trondur@sosialurin.fo

Málmenn
Gunnar Nielsen  .  .  .  .  .  .  .  .  .  .  .  .  FH Hafnarfjørður 
Teitur M. Gestsson  .  .  .  .  .  .  .  .  .  .  .  .  .  .  .  .  .  .  .  .  .  . HB
Tórður Thomsen  .  .  .  .  .  .  .  .  .  .  .  .  .  .  .  .  .  .  .  .  .  .  B36

Verjan
Jónas Tór Næs  .  .  .  .  .  .  .  .  .  .  .  .  .  .  .  .  .  .  .  .  .  .  .  .  B36
Rógvi Baldvinsson . . . . . . . . . . . . . . . . . . . . Vidar
Odmar Færø .  .  .  .  .  .  .  .  .  .  .  .  .  .  .  .  .  .  .  Banks O’Dee
Jóhan Troest Davidsen .  .  .  .  .  .  .  .  .  .  .  .  .  .  .  .  .  .  . HB
Viljormur Davidsen .  .  .  .  .  .  .  .  .  .  .  .  .  .  .  .  . Vejle BK

Miðvallarar
Gilli Rólantsson .  .  .  .  .  .  .  .  .  .  .  .  .  .  .  .  .  AaB Ålborg
Kaj Leo í Bartalsstovu  .  .  .  .  .  . Dinamo Bukarest
Sølvi Vatnhamar  .  .  .  .  .  .  .  .  .  .  .  .  .  .  .  .  .  .  . Víkingur
Bogi Reinert Petersen  .  .  .  .  .  .  .  .  .  .  .  .  .  .  .  .  .  .  .  . ÍF
Hallur Hansson  .  .  .  .  .  .  .  .  .  .  .  .  .  .  . Vendsyssel FF
Brandur H. Olsen .  .  .  .  .  .  .  .  .  .  .  .  .  . Vendsyssel FF
Rene S. Joensen .  .  .  .  .  .  .  .  .  .  .  .  .  .  . Vendsyssel FF
Tróndur Jensen . .  .  .  .  .  .  .  .  .  .  .  .  .  .  .  .  .  .  .  .  .  .  .  .  . HB

Áleypara
Klæmint A. Olsen  .  .  .  .  .  .  .  .  .  .  .  .  .  .  .  .  .  .  .  .  .  .  NSÍ
Finnur Justinussen  .  .  .  .  .  .  .  .  .  .  Fremad Amager
Páll A. Klettskarð  .  .  .  .  .  .  .  .  .  .  .  .  .  .  .  .  .  .  .  .  .  .  .  KÍ

FØROYSKI HÓPURIN

Google umsetingi – ella Google 
translate – er ein hentur 
møguleiki hjá tíðindafólki at 
fáa eina fata av hvat verður 
skrivað á øðrum máli


